ԱՄՓՈՓԱԹԵՐԹ

 «Անհատ ձեռնարկատերերի կողմից ակտիվների և պարտավորությունների հաշվառման կարգը սահմանելու մասին» Հայաստանի Հանրապետության կառավարության որոշման նախագծի


	1. Հայաստանի Հանրապետության էկոնոմիկայի
նախարարություն
	20.07.2023թ.

	
	N 01/12890-2023

	Ի պատասխան Ձեր սույն թվականի հունիսի 29-ի թիվ 01/3-3/39422 գրության՝ «Անհատ ձեռնարկատերերի կողմից ակտիվների և պարտավորությունների հաշվառման կարգը սահմանելու մասին» ՀՀ կառավարության որոշման նախագծի վերաբերյալ, հայտնում ենք, որ Նախագծով նախատեսվող պահանջները հարկման հատուկ համակարգերում գործող հարկ վճարողների վրա տարածելը նպատակահարմար չենք համարում, մասնավորապես․ 
Վերջիններս կա՛մ չեն հարկվում, կա՛մ հարկվում են իրացման մեծության հիման վրա: Այս պարագայում միկրոձեռնարկատիրության սուբյեկտների համար պահանջն ընդհանրապես անիմաստ է, իսկ շրջանառության հարկ վճարողների դեպքում արդեն իսկ ուժի մեջ է մտել ԱՏԳ ԱԱ կամ ԱԴԳՏ կոդերը և ապրանքի կամ ծառայության անվանումները ՀԴՄ կտրոնների վրա պարտադիր նշելու պահանջը: Միաժամանակ, շրջանառության մեջ է դրվել ձեռքբերումների պարտադիր փաստաթղթավորման պահանջ նախատեսող օրենքի նախագիծը: Դրա ընդունման դեպքում ամբողջությամբ վերահսկելի են դառնում ձեռքբերված և վաճառված ապրանքները: 
Այս պարագայում լրացուցիչ վարչարարական բեռի սահմանումը որևէ հիմնավորում չունի:


· Նախագծին կից ներկայացված չէ որևէ հաշվարկ, որը կարտացոլեր տնտեսավարողների համար առաջացող վարչարարական բեռը` ֆինանսական արտահայտությամբ և դրա արդյունքում սպասվող բյուջետային մուտքերի աճի մեծությունը: Միայն նման հաշվարկի պարագայում է հնարավոր գնահատել նախագծի անհրաժեշտությունը և հիմնավորվածությունը:













· Նախագիծը չի նախատեսում անցումային ժամանակահատված և նախատեսվում է ուժի մեջ մտցնել պաշտոնական հրապարակման հաջորդող օրվանից: Նախագիծը էական վարչարարական բեռ է առաջացնելու հարկ վճարողների համար, իսկ որոշների դեպքում` լինելու է կատարման տեսանկյունից անհնար: Ակտիվների և պարտավորությունների անալիտիկ և սինթետիկ հաշվառումը պահանջում է մասնագիտական ունակություններ և (կամ) ծախս` արտապատվիրակման, ինչպես նաև ավտոմատացման համակարգերի ներդրման համար: 
Եթե նույնիսկ հիմնավորվի նախագծի անհրաժեշտությունը, հարկ կլինի տրամադրել առնվազն 6 ամիս անցումային ժամանակաշրջան:
	Ընդունվել է  
    Կարգի նախագծի 2-րդ կետը խմբագրվել է՝ «ընդհանուր  և հատուկ համակարգերում գործող» բառերը փոխարինվել են «ընդհանուր համակարգում գործող» բառերով։









Չի ընդունվել  
      Նախագծի ընդունումը  պայմանավորված է 2022թ․ դեկտեմբերի 23-ին ՀՀ Ազգային ժողովի կողմից ընդունված՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-595-Ն օրենքի կիրարկումն ապահովելու նպատակով։ Այդ օրենքի ընդունումը նպատակ էր հետապնդում բարձրացնել անհատ ձեռնարկատերերի, որպես հարկ վճարողների, ընդհանուր կարգապահութ-յունը։ 



Չի ընդունվել
Անհատ ձեռնարկատերերի կողմից ակտիվների և պարտավորությունների հաշվառումը վարելու պահանջը նախատեսված է 2022թ․ դեկտեմբերի 23-ին ՀՀ Ազգային ժողովի կողմից ընդունված՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-595-Ն օրենքով և նշված օրենքով  անցումային  ժամանակաշրջան նախատեսված չէ։ Հաշվի առնելով նաև այն հանգամանքը, որ նախագծով նոր կարգավորումներ չեն նախատեսվում և կիրառվելու են հաշվապահական հաշվառումը և ֆինանսական հաշվետվությունների պատրաստումը կարգավորող օրենքներով և այլ իրավական ակտերով սահմանված սկզբունքներն և կանոնները, հետևաբար՝ նախագծով 6 ամիս անցումային ժամանակաշրջան նախատեսելու անհրաժեշտությունը բացակայում է։

	2. Հայաստանի Հանրապետության ֆինանսների
նախարարություն
	23.06.2023թ.

	
	N 01/2-3/11854-2023

	1. Նախագծի 1-ին կետով սահմանվող հավելվածի 2-րդ կետով առաջարկվում է սահմանել, որ ակտիվների և պարտավորությունների հաշվառման վարումը պարտադիր է հարկման ընդհանուր և հատուկ համակարգերում գործող անհատ ձեռնարկատերերի համար:
Այս առումով, հայտնում ենք, որ պարզ չեն հարկման հատուկ համակարգերում գործունեություն իրականացնող անհատ ձեռնարկատերերի համար նույնպես ակտիվների և պարտավորությունների հաշվառում վարելու պահանջ սահմանելու նպատակադրումները: Մասնավորապես, պարզ չէ, թե ինչ խնդիրներ է նախատեսվում լուծել նման պահանջ սահմանելով, օրինակ, տարեկան մինչև 10 մլն. դրամ իրացման շրջանառություն ունեցող և ծառայություններ մատուցող՝ միկրոձեռնարկատիրության սուբյեկտ համարվող անհատ ձեռնարկատերերի պարագայում:
Հաշվի առնելով վերոգրյալը՝ առաջարկում ենք ակտիվների և պարտավորությունների հաշվառում վարելու պահանջ սահմանել միայն ընդհանուր հարկման համակարգում գործունեություն իրականացնող անհատ ձեռնարկատերերի համար:

2. Նախագծի 1-ին կետով սահմանվող հավելվածի 4-րդ կետով առաջարկվում է սահմանել, որ ակտիվների և պարտավորությունների հաշվառման գրանցումները կատարվում են Հայաստանի Հանրապետության հարկային օրենսգրքի 55-րդ հոդվածով սահմանված հաշվարկային փաստաթղթերի և հաշվարկային փաստաթուղթ չհամարվող այլ փաստաթղթերի հիման վրա, որոնք արձանագրում են գործարքների և գործառնությունների կատարումը, այլ դեպքերի և իրադարձությունների տեղի ունենալը։
Այդ կապակցությամբ, առաջարկում ենք հստակեցնել նաև, թե կարգի կիրառության իմաստով, որոնք են համարվելու հաշվարկային փաստաթուղթ չհամարվող այլ փաստաթղթեր: Այսպես, օրինակ, կարծում ենք, որ անհրաժեշտ է հստակեցնել, թե արդյոք առքուվաճառքի պայմանագիրը կամ հանձնման ընդունման ակտը, կարգի կիրառության իմաստով, համարվելու են հաշվարկային փաստաթուղթ չհամարվող այլ փաստաթղթեր, թե ոչ:































































3. Նախագծի նախնական տարբերակի վերաբերյալ առաջարկել էինք առանձին քննարկման առարկա դարձնել արտարժույթի փոխանակման կետերում արտարժույթի՝ որպես ակտիվի, և պարտավորությունների հաշվառմանը վերաբերող հարցերը՝ հաշվի առնելով այն հանգամանքը, որ կարգով առաջարկվող կարգավորումները գործունեության այս տեսակով զբաղվող տնտեսավարող սուբյեկտների մասով առանձնահատուկ մոտեցումներ չեն նախատեսում:
ՀՀ ֆինանսների նախարարության դիրքորոշման վերաբերյալ նախագծի ամփոփաթերթում նշվել է, որ արտարժույթի փոխանակման կետերում արտարժույթի (որպես ակտիվի) և պարտավորությունների հաշվառումն ինչպես անհատ ձեռնարկատերերի, այնպես էլ կազմակերպությունների կողմից իրականացվում է ՀՀ հարկային օրենսգրքի ընդհանուր կանոնակարգումներին համապատասխան։ Այն տվյալ նախագծի կարգավորման առարկա չի հանդիսանում:
Վերոգրյալի կապակցությամբ, առաջարկում ենք արտարժույթի փոխանակման կետերում արտարժույթի՝ որպես ակտիվի, և պարտավորությունների հաշվառմանը վերաբերող հարցերի առանձնահատկությունները կարգավորել նախագծով, քանի որ հասկանալի չէ, թե օրինակ՝ ֆիզիկական անձանցից ձեռք բերվող արտարժույթը՝ որպես ակտիվ, այդ գործունեությամբ զբաղվող անհատ ձեռնարկատերերի մոտ ինչպես է հաշվառվելու:
	Ընդունվել է 
  Կարգի նախագծի 2-րդ կետը խմբագրվել է՝ «ընդհանուր  և հատուկ համակարգերում գործող» բառերը փոխարինվել են «ընդհանուր համակարգում գործող» բառերով։








Չի ընդունվել
Հայաստանի Հանրապետության հարկային օրենսգրքի 55-րդ հոդվածով սահմանված են հաշվարկային փաստաթղթերի, հաշվարկային փաստաթուղթ չհամարվող այլ փաստաթղթերի դրույթները, համաձայն որոնց՝ հաշվարկային փաստաթղթեր են համարվում հարկային հաշիվը, ճշգրտող հարկային հաշիվը, հաշիվ վավերագիրը, ճշգրտող հաշիվ վավերագիրը, լիզինգի առարկայի հանձման-ընդունման ակտը, հսկիչ դրամարկղային մեքենայի (այդ թվում՝ էլեկտրոնային հսկիչ դրամարկղային մեքենայի) կտրոնը, ԱԱՀ-ի վերադարձի հարկային հաշիվը, ապրանքի տեղափոխության բեռնագիրը։ Հաշվարկային փաստաթղթերից տարբերվող մնացած այլ փաստաթղթերը հարկային օրենսդրության առումով հանդիսանում են հաշվարկային փաստաթուղթ չհամարվող այլ փաստաթղթեր։ Ընդ որում, նույն 55-րդ հոդվածի 13-րդ մասով սահմանվում է, որ անհատ ձեռնարկատեր և նոտար չհանդիսացող ֆիզիկական անձանց հետ կնքված քաղաքացիաիրավական պայմանագրերի շրջանակներում ընդունվող աշխատանքների և (կամ) ստացվող ծառայությունների, անհատ ձեռնար-կատեր և նոտար չհանդիսացող ֆիզիկական անձանցից ձեռք բերվող գյուղատնտեսական արտադրանքի, անհատ ձեռնարկատեր և նոտար չհանդիսացող ֆիզիկական անձանցից ձեռք բերվող կամ վարձակալությամբ օգտագործվող գույքի, ՀՀ-ում հաշվառված մշտական հաստատություն չունեցող ոչ ռեզիդենտ կազմակերպությունից կամ ՀՀ-ում հաշվառված մշտական հաստատություն չունեցող ոչ ռեզիդենտ ֆիզիկական անձից ձեռք բերվող ապրանքների, ընդունվող աշխատանքների և (կամ) ստացվող ծառայությունների, ինչպես նաև կանոնադրական (բաժնեհավաք) կապիտալ ներդրվող գույքի գծով առաջացող ծախսերը կարող են փաստաթղթավորվել հաշվարկային փաստաթուղթ չհամարվող՝ օրենսդրու-թյամբ սահմանված կարգով կազմված այլ փաստաթղթերով, եթե դրանցում առկա են նույն հոդվածի 4-րդ մասի 2-րդ, 3-րդ և 7-10-րդ կետերում (բացառությամբ անհատ ձեռնարկատեր և նոտար չհանդիսացող ֆիզիկական անձանց համար 9-րդ կետի «ա» ենթակետի և 10-րդ կետի «ա» ենթակետի) նշված՝ հարկային հաշվում կամ ճշգրտող հարկային հաշվում պարտադիր ներառման ենթակա տվյալները: Միաժամանակ,
Հայաստանի Հանրապետության հարկային օրենսգրքի 56-րդ հոդվածի 1-ին մասով սահմանվում է, որ կազմակերպությունը, անհատ ձեռնարկատերը և նոտարը ապրանքի մատակարարման, աշխատանքի կատարման և (կամ) ծառայության մատուցման գործարքների մասով պարտավոր են դուրս գրել Օրենսգրքով սահմանված համապատասխան հաշվարկային փաստաթղթեր: Հետևաբար՝ անհատ  ձեռնարկատեր և նոտար չհանդիսացող ֆիզիկական անձից կամ ՀՀ-ում հաշվառված մշտական հաստատություն չունեցող ոչ ռեզիդենտ ֆիզիկական անձից ձեռք բերվող գույքի և (կամ) կամ  ընդունվող աշխատանքների և (կամ) ստացվող ծառայությունների դիմաց քաղաքացիաիրավական պայմանագիրը (այդ թվում՝ առուվաճառքի պայմանագիրը), հանձման ընդունման ակտը հանդիսանում են հաշվարկային փաստաթուղթ չհամարվող այլ փաստաթղթեր՝ Հայաստանի Հանրապետության հարկային օրենսգրքի 55-րդ հոդվածին համապատասխան։

Արտարժույթի փոխանակման կետերում արտարժույթի (որպես ակտիվի) և պարտավորությունների հաշվառումն ինչպես անհատ ձեռնարկատերերի, այնպես էլ կազմակերպությունների կողմից իրականացվում է Հայաստանի Հանրապետության հարկային օրենսգրքի ընդհանուր կանոնակարգումներին համապատասխան։ Հետևաբար՝ եթե առկա է հարց, ապա այն ենթակա է կանոնակարգման Հայաստանի Հանրապետության հարկային օրենսգրքի շրջանակներում և տվյալ նախագծի կարգավորման առարկա չի հանդիսանում։ 

	3․ Ֆինանսատնտեսական նախարարարական կոմիտեի
22.05.2023թ․ նիստի թիվ ԿԱ/147-2023 արձանագրության 4-րդ կետի 1-ին ենթակետ

	

	Պետական եկամուտների կոմիտեին առաջարկվել է անհատ ձեռնարկատերերի կողմից ակտիվների և պարտավորությունների հաշվառման համար Պետական եկամուտների կոմիտեի պաշտոնական կայքում ստեղծել հաշվառումը վարելու ինքնաշխատ միջավայր, իսկ խոշոր հարկ վճարողների համար սահմանել համապատասխան հաշվառման կարգ։
	Չի ընդունվել
Նախագծով սահմանվող հաշվառման տվյալների հավաքման և ժամանակագրական կարգով համակարգ-ման կարգի ծրագրային ապահովումը Պետական եկամուտների կոմիտեի էլեկտրոնային կառավարման համակարգի սպասարկման պայմանագրի շրջանակներից դուրս է, հետևաբար կպահանջվի հայտարարել առանձին գնման ընթացակարգ (տենդեր)՝ գնահատելով անհրաժեշտ ֆինանսական միջոցների ծավալը, ինչպես նաև տեխնիկական առաջադրանքը մշակելու և ծրագրային աշխատանքները իրականացնելու համար անհրաժեշտ ժամանակա-հատվածը։ 
Միաժամանակ, Պետական եկամուտների կոմիտեի սերվերների առանց այդ էլ ծանրաբեռնված աշխատանքի պայմաններում լուրջ հիմնավորման կարիք ունի Պետական եկամուտների կոմիտեի էլեկտրոնային կառավարման համակարգում նման հաշվառման վարման նպատակահարմարության, ծրագրային ապահովության իրագործելիության և ժամկետների հարցը։ Իր տրամաբանությամբ առաջարկվող համակարգը չի համապատասխանում հաշվետվությունների ներկայացման համակարգի տրամաբանությանը։ Այն ավելի շատ նման է ERP համակարգի, ինչպես օրինակ Հայկական ծրագրեր և 1С, որոնք շատ բարդ առանձին ծրագրային մոդուլներ կարող են լինել, և նման համակարգի մշակումը Պետական եկամուտների կոմիտեի կողմից  կարող է լինել շատ երկարաժամկետ և ոչ արդյունավետ նախագիծ։ 
 Ընդ որում, նախագծի լրամշակված տարբերակով սահմանվել է, որ ակտիվների և պարտավորությունների հաշվառումը պարտադիր է հարկման ընդհանուր  համակարգում գործող անհատ ձեռնարկատերերի համար։




